
УПАТСТВО

За пополнување на Пријавата за конкурсот за истражувачка публикација


Вовед

Пријавата што ја имате пред себе бара информации кои ќе ни послужат во оценката и одлучувањето кој ќе ги добие грантовите за истражувачка публикација. Со намера да Ви го олесниме пополнувањето на податоците изработивме Упатство кое треба да Ве води низ сите содржини на пријавата.  Во случај да Ви се потребни дополнителни информации и објаснувања контакт лице во Македонскиот центар за меѓународна соработка е Гонце Јаковлеска и можете да ја контактирате секој работен ден од 09 до 15 часот на тел 02/3065 381.


Се надеваме дека ова упатство ќе Ви помогне и ќе Ви го олесни пополнувањето на пријавата која ќе и биде доставена на Комисијата за избор на теми и кандидати.


Лични податоци

Во делот за лични податоци, пополнете ги сите линии (име и презиме, државјанство, датум и место на раѓање, број на лична карта) и посебно контакт информациите (адреса, телефон, е-маил) како би можеле да ве контактираме.

Податоци за еднаков пристап


Податоците од овој дел се за интерната статистика на МЦМС. Затоа ве молиме пополнете ја линијата за вашето етничко потекло, полот и линијата за пречки или хендикеп. 

Образование и квалификации


При пополнувањето на податоците во овој дел започнете од последното стекнато образование. 


Во колоната „датум“ треба да напишете кога започнало и кога завршило школувањето. 


Во колоната „назив и адреса на образовната установа“ впишете го името на факултетот, училиштето..


Имајте предвид дека информациите се однесуваат само на формалното образование. 

Податоци за истражувањето


Во овој дел треба да ги наведете податоците за истражувањето што ќе го направите, за кое барате поддршка (грант). 


Како што беше наведено во конкурсот, темите треба да бидат релевантни за граѓанското општество. Подолу се наведени областите кои се релевантни за овој конкурс. 

1) Основните слободи и права во законот и праксата


- граѓанските слободи во законот и праксата (пр. слобода на здружување, собири, слобода на изразување)


-пристап на јавноста до информации (пр. колку се достапни владините документи до јавноста)


- слобода на медиумите
2) Природата и квалитетот на односите меѓу граѓанското општество и државата


- дали граѓанското општество постои и функционира независно од државата? 


- до кој степен граѓанските организации се слободни да дејствуваат без значително мешање од страна на државата?


- дали надзорот на Владата е разумен и сведен на заштита на легитимните јавни интереси?  


- каков е дијалогот меѓу државата и граѓанското општество?


- дали постојат услови и правила и дали се институционализирани?


- дали и колку граѓанските организации добиваат средства од државата?
3) Актерите на граѓанското општество и приоритетните општествени интереси


- колку ефективно актерите на граѓанското општество одговараат на приоритетните општествени интереси?


-  колкава е довербата на населението во актерите на граѓанското општество?
4) Граѓанското општество и оспособувањето на граѓаните да носат одлуки што имаат влијание на нивните животи


- Колку е активно и успешно граѓанското општество во оспособувањето на граѓаните, посебно на традиционално маргинализираните групи, да носат одлуки што имаат влијание на нивните животи?

- Колку е активно и успешно граѓанското општество во информирањето и едуцирањето на граѓаните во врска со јавните прашања?

- Колку е активно и успешно граѓанското општество во градењето на
капацитетите на луѓето самите да се организираат, да мобилизираат ресурси и да работат заедно на решавање заеднички проблеми?

- Колку е активно и успешно граѓанското општество во зајакнувањето на
маргинализираните лица?

- Колку е активно и успешно граѓанското општество во зајакнувањето на жените, т.е. да им се даде
вистинска шанса и контрола врз нивните животи?

- До кој степен граѓанското општество гради социјален капитал меѓу неговите членови? Како
се споредува нивото на доверба, толеранција, поддршка, добра волја, моќ и јавно расположение на членовите на граѓанското општество со оние од другите сектори?

- Колку е активно и успешно граѓанското општество во креирањето/ поддршка за вработување
и/или можности за генерирање приходи (посебно за сиромашните луѓе и жените)?
5) Граѓанското општество и задоволувањето на општествените потреби


- Колку е активно и успешно граѓанското општество во задоволувањето на општествените потреби, посебно оние на сиромашните луѓе и на другите маргинализирани групи?


- Колку е активно и успешно граѓанското општество во лобирањето кај владата да ги задоволи итните општествени потреби?


- Колку е активно и успешно граѓанското општество во директното задоволување на итните општествени потреби (преку обезбедување услуги или промоција на иницијативите за самопомош)?


- До кој степен граѓанските организации се помалку или
повеќе ефективни од државата во обезбедување услуги за маргинализираните групи?

- Во колкава мера граѓанското општество активно настојува да ја искорени сиромаштијата?

6) Граѓанското општество и влијанието врз јавните политики


- Колку е активно и успешно граѓанското општество во влијанието врз јавната политика?

- Колку е активно и успешно граѓанското општество во влијаењето врз националниот буџетски процес?
7) Актерите на граѓанското општество и транспарентноста

- До кој степен актерите на граѓанското општество ја практикуваат и промовираат транспарентноста?

- Колку распространета е корупцијата во граѓанското општество?

- Колку се финансиски транспарентни граѓанските организации? Колкав процент од граѓанските организации овозможуваат пристап на јавноста до нивните финансиски извештаи?

-  до кој степен граѓанските организации применуваат внатрешна демократија? Колкава контрола имаат членовите врз донесувањето одлуки? Дали раководството се бира со демократски избор?

- Дали има напори кај граѓанските организации за саморегулација? Колку ефективни и применливи се постоечките механизми за саморегулација? Колкав процент од граѓанските организации се придржуваат до колективниот кодекс на однесување (или некоја друга форма на саморегулација)?
8) Граѓанското општество и толеранцијата


- До кој степен актерите на граѓанското општество и организациите практикуваат и промовираат толеранција?

- До кој степен граѓанското општество е толерантна арена?

- Во колкава мера граѓанското општество промовира толеранција на општествено ниво?
9) Барање одговорност од државниот и деловниот сектор

- Колку е активно и успешно граѓанското општество во набљудувањето на државните постигнувања и во барањето одговорност од државата?

- Колку граѓанскиот сектор активно работи на промоција на транспарентноста во работата на владиниот и деловниот сектор?

- Колку е активно и успешно граѓанското општество во барањето одговорност од државата и од приватните претпријатија?

- Колку е активно и успешно граѓанското општество во барањето одговорност од деловниот сектор?

Како што беше наведено во конкурсот, во предвид ќе бидат земени и други теми  релевантни за наведените области. 

Планирани средства за реализација на истражувачка публикација


Овој дел се однесува финансиските средства потребни за спроведување на истражувањето и публикување.


Во делот „приходи“ треба да ги наведете изворите на финансирање за вашето истражување и износите. Во овој дел треба да наведете колку од средства што ви се потребни барате да бидат од МЦМС. 


Во делот „расходи“ треба да ги наведете ставките за кои ви се потребни средствата (на пример: 1) анкетари; 2) компјутерска обработка на податоците; 3) подготовка за печатење на трудот; 4) печатење  итн.) и колку средства се потребни за секоја од нив. 

